
I924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Республикэм и тхыдэм хэлъхьэны-
гъэшхуэ хуэзыщIа цIыху цIэры Iуэхэмрэ 
жылагъуэ гъащIэр фIым хуэзыунэтIа 
къэхъукъащIэхэмрэ я тегъэщIапIэу, 
 КъБР-м и Архив IуэхущIапIэм дызытехьа 
илъэсыщIэм и махуэгъэпс къыщыда-
гъэкIащ. 

СУРЭТКIЭ гъэщIэрэщIа адрей махуэ-
гъэпсхэм я жыпхъэм иту зэхалъхьащ зи 
гугъу тщIы къыдэкIыгъуэр: блыным фIэбд-
зэмэ, удэзыхьэхын сурэт къытещу, IэкIэ 
пIыгъмэ, узэджэн бгъуэту. Ауэ езым ещхь 
куэдым мыр къахегъэщ тхыдэр тегъэщIа-
пIэ зэрыхуэхъуамрэ цIыху дахэхэм, махуэ 
къэс узримыхьэлIэ сурэтыжьхэм, уеблэмэ, 
дэфтэр лъапIэхэр зэрыт тхылъымпIэхэм я 
фэеплъ зэрихуамрэ. 

ЗэрыгурыIуэгъуэщи, мы гъэм 1-рэ 6-кIэ 
иух илъэс бжыгъэхэм я ныбжь  хъурейщ. 
Мазэ-мазэкIэ дриплъэмэ, псалъэм папщIэ, 
щIышылэм хухаха напэкIуэцIым дигу къе-
гъэкIыж 1926 гъэм щIышылэм и 6-м Къэ-
бэрдей-Балъкъэрым Гуманитар щIэны-
гъэхэмкIэ и институтыр къызэрызэIуахар. 

Мазаем хуозэ КъБКъУ-м и япэ ректор 
Бэрбэч ХьэтIутIэ илъэси 105-рэ зэрыри-
къур. Абы нэмыщI, 1936 гъэм и мазаерт 
Кэн жэ щыщ пионер щIалэ цIыкIу Хьэм-
гъуокъу Барэсбий адыгэш гъэ хъун 
 ехъу лIэныгъэкIэ къэрал утыку ихьэу, 

2020 къриубыдэу «Мэ къу-
мэшбанкым» Къэбэрдей -
Балъ къэрым щыIэ хьэ рычэ-
тыщIэ мащIэмрэ ку рытымрэ 
яIэригъэхьащ сом мелуан 677-
рэ. 

2021 ГЪЭМ и пэщIэдзэм ири-
хьэлIэу «Мэкъумэшбанк» ак-
ционер обществэм Къэбэр-
дей-Балъкъэрым щиIэ и къуда-
мэм хьэрычэтыщIэ мащIэмрэ 
курытымрэ я кредит порт-
фелым сом мелуан 766-м щIи-
гъуащ. Абы щыщу сом мелуан 
 222-м нэблагъэр хьэрычэтыщIэ 
курытым, мащIэмрэ мик ро-

КIуэкIуэ Казбек иджыблагъэ IущIащ 
ХьэрычэтыщIэхэм я хуитыныгъэхэр 
 хъумэнымкIэ уполномоченнэу КъБР-м 
щыIэ АфэщIыж Юрий.

АХЭР тепсэлъыхьащ хьэрычэт Iэна-
тIэм Къэбэрдей-Балъкъэрым адэкIи 
зы щегъэужьыным, бизнесым зы-
щIэгъэ къуэнымкIэ хэкIыпIэхэм, щIы-
налъэм къыщрахьэжьэ Iуэхухэм ин-
вестицэхэр къыхегъэлъхьэным хуэ-
гъэзауэ лъэны къуэхэр зэрызэдэлэ-
жьэну щIыкIэм,  КъБР-м хьэрычэт 

НыбжьыщIэ 785-рэ зыщIэхуэну курыт 
еджапIэщIэ Прохладнэ къалэ округым 
щыухуэным ехьэлIа лэжьыгъэхэм 2021 
гъэм зэрыщIадзэр КъБР-м и Iэтащхьэ 
КIуэкIуэ Казбек иритхащ «Инстаг-
рам»-м щиIэ накIуэцIым. Къалэ окру-
гымрэ муниципальнэ щIыналъэмрэ зэ-
ман гъунэгъум зэрызаужьыну щIыкIэ-
ми и гугъу ищIащ Iэтащхьэм.

«СОЛДАТСКЭМ сабии 140-м ятещIыхьа 
садыщIэ ухуэн щыщIадзэнущ, а лэжьы-
гъэхэр илъэс къакIуэ зэфIагъэкIынущ. 
Красносельскэ жылэми школыщIэ щыу-
хуэным теухуа дэфтэрхэр догъэхьэзыр. 
Егъэджэныгъэ, щэнхабзэ IэнатIэхэм хы-
хьэ IуэхущIапIэхэм я материальнэ лъаб-
жьэр гъэбыдэным теухуа лэжьыгъэхэм 
пыдощэ. Дальний къуажэм Щэнхабзэм-
кIэ и унэр къызыхуэтыншэу зэдгъэ пэ-
щыжынущ, Янтарнэ, Ново-Павловскэ 
жылэхэм дэт школхэм я спорт пэшхэр, 
Екатериноградскэм дэт спортзалыр 2022 
гъэм зыхуей хуэдгъэзэнущ. А илъэс ды-
дэм футбол джэгупIэ мыин щытщIынущ 
Благовещенскэм, 2021 гъэм - Ново-Пол-
тавскэ, Пролетарскэ, Малакановскэ 
 къуажэхэм», - етх рсепубликэм и Iэта-
щхьэм.

«Алътуд, Къэрэгъэш, Лесное жылэхэм 
сабийхэм папщIэ къыщызэIутхынущ 
«Зыужьыныгъэм и къежьапIэхэр». Вор-
каут щIыпIэхэри зиIэну, Iуэху куэдым те-
гъэпсыхьа джэгупIэу 9-рэ футбол джэгу-
пIэ мыину 5-рэ зэдгъэпэщынущ 2021 - 
2022 гъэхэм, жылагъуэ зэхуэсыпIэу 5,   
фэтэр куэд зыхэт унэхэм я пщIантIэу 18 
зыхуей щыхуэдгъэзэнущ Алътуд, Красно-
сельскэ, Пролетарскэ, Солдатскэ, Къэ-
рэгъэш, Малакановскэ, Ново-Полтавскэ, 
Ново-Покровскэ жылэхэм. Апхуэдэу яужь 
дитщ Алътуд къуажэм ЩэнхабзэмкIэ и 
унэр зэгъэпэщыжынымрэ жылэм спорт 
комплекс щыухуэнымрэ зыхуэфащэ про-
граммэхэм хэгъэхьэныр пхыгъэкIыным.

Гъуэгухэр ухуэнми пытщэнущ: 2021 - 
2022 гъэхэм щIыналъэ гъуэгухэр зэ-
гъэпэщыжыным хуэдутIыпщынущ сом 
мелуани 117-рэ. 2022 гъэм зэдгъэпэ-
щыжыну ди мурадщ Бахъсэн - Къэрэ-
гъэш гъуэгум Псыншокъуэ хуэкIуэ и Iы-
хьэр (километри 2,1-рэ), Солдатскэ - 
Къэрэгъэш - Грабовец (километри 10,2-
рэ), Алътуд - Янтарнэ - Комсомольскэ 
(ки лометри 4,1-рэ) гъуэгухэр - псори 
зэхэту сом мелуан 244-м щIигъу те-
кIуадэу.

Iуэху мащIэкъым зэфIэдгъэкIар Про-
хладнэ щIыналъэм щыпсэухэр ирикъуу 
псыкIэ къызэгъэпэщыным хуэунэтIауи, 
илъэс гъунэгъухэми пащэнущ псыр 
 цIыху хэм яхуэшэнымрэ къагъэсэбэпар 
къыIу шынымрэ хуэунэтIа лэжьыгъэхэм.

УщIэс мыхъужыну, къэуэнкIэ шына-

Къэбэрдей-Балъкъэр Ре с публикэм и Пар-
ламентым егъэджэныгъэ, щIэныгъэ Iуэху-
щIапIэхэм я щIалэ гъуалэм папщIэ къыхелъ-
хьэ «Си хабзэубзыху жэрдэм» зэпеуэр, а 
унэтIыныгъэм щызэфIагъэкIа лэ жьыгъэ нэхъыфIхэр къыхэхыным те-
ухуар.

ЗЭПЕУЭМ къагъэхьыну лэ жьыгъэхэр республикэ Къы зэгъэпэщакIуэ ко-
митетым 2021 гъэм гъатхэпэм и 1 пщIондэ къыIихынущ.

Нэхъ хэхауэ зыщIэупщIэн щыIэмэ, 42-60-84, 40-45-26 телефонхэмкIэ 
псалъэмэ е КъБР-м и Парламентым и www.parlament.kbr.ru официальнэ 
сайтым ихьэмэ,  абыхэм жэуап щагъуэтынущ.

Лэжьыгъэхэр мы хэщIапIэм къыщыIах: Налшык къалэ, Лениным и 
цIэр зе зыхьэ уэрам, 55. Къэбэрдей-Балъкъэр Республикэм и Парламен-
тым и унэ, 105-нэ пэш.

ГЪУКIАКЪУЭ  Идар.

гъуэу 2017 гъэм и щIышылэм и 1-м и пэ 
къихуэу къалъыта унэжьхэм цIыхухэр 
къыщIэгъэIэпхъукIыным, ахэр псэу пIэ-
щIэкIэ къызэгъэпэщыным хуэунэтIа 
лэжьыгъэхэр и кIэм нэдгъэсыну ди му-
радщ мы илъэсым. Ахэр унэ 20 мэхъу икIи 
псэупIэщIэхэр иратынущ цIыху 300-м 
щIигъум. ТIэкIу нэхъ жыжьэ дыплъэмэ - 
2023 гъэм Янтарнэм, 2024 гъэм Красно-
сельскэм амбулаторэхэр щыдухуэнущ.

Прохладнэ къалэми щыпытщэнущ про-
ект зэмылIэужьыгъуэхэм щыубзыхуахэр 
гъэзэщIэным. 2021 гъэм мыбы ухуэн щы-
щIэддзэнущ сабий 785-рэ зыщIэхуэну 
школыщIэр. Яухынущ диализ центрым и 
ухуэныгъэр, абы и фIыгъэкIэ, Прохладнэ 
щыпсэухэм ящыщу зи жьэжьейхэр узхэм 
апхуэдэ Iуэхутхьэбзэ къыхуащIэн папщIэ 
Налшык нэс кIуэн хуей хъужынукъым. 
Апхуэдэуи ди мурадщ къалэм Щэнхаб-
зэмкIэ и унэр зэдгъэпэщыжыну, «Лира» 
ЩэнхабзэмкIэ унэм и щхьэр зэрахъуэкI.

Прохладнэ къалэм и гъуэгухэр зыхуей 
хуэгъэзэным КъБР-м и гъуэгу фондым 
щыщу хуаутIыпщынущ сом мелуан 200 
хуэдиз. А ахъшэр трагъэкIуэдэнущ Голов-
ко и цIэр зезыхьэ уэрам нэхъыщхьэмрэ 
абы къекIуалIэ Почтовэ, Больничнэ, Лес-
ной уэрамдэкIхэмрэ нэгъуэщIхэмрэ мар-
дэм къитIасэу зэгъэпэщыжыным. А 
лэжьыгъэхэм хыхьэу гъуэгум асфальтрэ 
бетонрэ зэхэлъу тIэунейрэ тралъхьэнущ, 
лъэныкъуитIми тIурытIу ущызэблэкIыу, 
гъуэгум и кIыхьагъкIэ уэздыгъэ щыфIэ-
дзауэ, лъэс зекIуапIэхэр иIэу, щхъуантIа-
гъэхэр щыхэсауэ щытынущ. 2022 гъэм 
ирихьэлIэу зэхэтлъхьэнущ иджыри нэ-
гъуэщI зы гъуэгу - Хуитыныгъэм и уэра-
мым ейр - зэгъэпэщыжыным и проектри, 
2025 гъэм ирихьэлIэу Прохладнэ къалэм 
и гъуэгу, уэрам псори мардэм къизагъэу 
зыхуей хуэзауэ щытынущ. Апхуэдэуи, шэч 
хэмылъу, пытщэнущ узыншагъэр хъумэ-
нымкIэ IэнатIэм зегъэужьынми: 2023 - 
2024 гъэ хэм щIыналъэ сымаджэщ нэ-
хъыщ хьэм и поликлиникэ къудамэ яухуэ-
ну я мурадщ.

ЩIыналъэ мыхьэнэ зиIэ гъуэгухэр щыIэ 
мардэхэм изагъэу зэгъэпэщыжыным 
мылъку щхьэхуи хухахынущ. Мы зэма-
ным яужь дитщ Прохладнэ - Елъхъуэт ав-
томобиль гъуэгум щыщу Майскэм 
къыщыщIэдзауэ Прохладнэм нэс зыхи-
убыдэр зыхуей хуэгъэзэным текIуэдэну 
мылъкур къэрал министерствэм тхухи-
хыным теухуа Iуэхухэр зэфIэгъэхьэным.

Мы зэманым ягъэзащIэ проектхэмрэ 
илъэс гъунэгъухэм зэлэжьынухэмрэ ма-
щIэ къым, ахэр гъащIэм хэпщэным жы-
джэру яужь дитынущ».

КъБР-м и Iэтащхьэмрэ 
 Правительствэмрэ я  пресс-IуэхущIапIэ.

щы щIэным ехьэлIауэ щыIэ щытыкIэм.
ЩIыналъэ омбудсменым къыхигъэ-

щащ экономикэм зегъэужьынымкIэ 
 ехъулIэныгъэ нэрылъагъухэр зэрыщыIэр 
икIи КIуэкIуэ Казбек фIыщIэ хуищIащ ко-
ронавирус узыфэм ебэнынымкIэ панде-
мием и лъэхъэнэм хьэрычэт IэнатIэ 
мыиным, курытым защIэгъэкъуэным хуэ-
гъэзауэ ищIа унафэхэм папщIэ.

КъБР-м и Iэтащхьэмрэ 
Правительствэмрэ я пресс-

IуэхущIапIэ.

«ЩIыхьым и Дамыгъэ» орденыр къыщра-
тар. 

Гъатхэпэм КъБКъУ-м и медицинэ фа-
культетым и гуфIэгъуэ махуэр хуозэ: ар 
къы зэIуахауэ щытащ 1966 гъэм и  гъатхэпэм.

Мэлыжьыхь мазэм илъэси 175-рэ ири-
къунущ Iимам Щамил Къэбэрдейм къы-
зэрыкIуэрэ. А мазэ дыдэм дигу къегъэкIыж 
КъБР-м и цIыхубэ  артист, тхыдэ фильм 
куэдым хэта  Мулей Барэсбий 2011 гъэм мэ-
лыжьыхьым и 14-м дунейм зэрехыжар.

Накъыгъэм ирихьэлIэ махуэшхуэхэм хо-
хьэ 1991 гъэм накъыгъэм и 19 - 20-хэм 
 Дунейпсо Адыгэ Хасэр къы зэры зэ-
рагъэпэщар. А мазэ дыдэм 2011 гъэм Мэз 
Каринэрэ Ольмезов Абдул-Хьэ лымрэ Эве-
рест бгым дэкIуеяуэ щытащ. 

ГукъэкIыж гуапэхэр пыщIащ дэтхэнэ 
мазэми, ауэ а псоми нэ лейкIэ уащ-
хьэпрегъэплъ мэкъуауэгъуэ мазэм хухаха 
«Тхыдэм и шэрхъым». Абдежым итщ 1921 
гъэм мэкъуауэгъуэм и 30-м Къэбэрдей ав-
тоном областыр Бгы рыс республикэм 
щхьэхуэу къы зэрыхэкIым теухуа, Къал-
мыкъ БетIал и Iэ зыщIэлъ Унафэр. А мазэ 
дыдэм и япэ махуэрщ нобэ «Кабардино-
Балкарская правда» цIэр зезыхьэ «Къэбэр-
дей Плъыжь» («Красная Кабарда») газе-
тым и япэ номерыр къыщыдэкIари. 

ЧЭРИМ Марианнэ. 

Урысейм ягу къыщагъэ-
кIыж зи къалэн зыгъэза-
щIэу хэкIуэда дипкурьер-
хэр (дипломат къулыкъум 
и пощтхэр къезышэкI-  
хэр)

Мексикэм и Штат Зэ-
гуэтхэм я Конституцэм и 
махуэщ (1917 гъэ.)

1783 гъэм Италием щIыр 
щыхъеящ. Нэхъапэм къэ-
хъуа щIыхъейхэм я нэхъ 
лъэщ хэм икIи нэхъ кIыхь-
хэм хабжат ар. ЩIыр 
иудыныщIэм нэхъ ужьыхы-
журэ мазитIкIэ екIуэкIа а 
къэхъукъащIэ шынагъуэм 
и эпицентрыр зыхуэза Ре-
джо-ди-Калабрие къалэри 
нэгъуэщI жылагъуи 180-ри 
щIым щыщ ищIат, цIыху 
мин 60-м щIигъу хэкIуэ-  
дат.

1919 гъэм Европэм щы-
япэу Германием къыщы-
зэIуахащ цIыхухэр къы-
зэрырашэкI кхъухьлъа-
тэхэр зытет линэхэр. А 
лэжьыгъэм къыщагъэ-
сэбэпат Япэ дунейпсо 
 зауэм къела кхъухьлъа-
тэхэр.

1928 гъэм нэмыцэ химик 
Виндаус Альфред зэхи-
лъхьащ Д витаминыр. 
ЦIыхум и Iэпкълъэпкъыр 
икъукIэ зыхуэныкъуэ а ху-
щхъуэгъуэ лIэужьыгъуэр 
къызэригупсысам папщIэ 
щIэныгъэлIым а гъэ ды-
дэм къыхуагъэфэщауэ 
щы тащ Нобель и сау-
гъэтыр.

1943 гъэм къагъэсэбэпу 
щIадзащ «ТекIуэныгъэм и 
гъуэгу» зыфIаща гъущI 
 гъуэгу линэр. Абы мыхьэ-
нэшхуэ иIащ нэмыцэдзэм 
къитIысыхьа Ленинград 
къалэр а къапхъэным къи-
кIынымкIэ. Гъуэгум къы-
щыщIидзэрт Поляны плат-
формэм икIи Нева псым и 
сэмэгурабгъу, Ладогэ и 
ижьырабгъу IуфэхэмкIэ 
екIуэкIырти, Шлиссель-
бург нэс кIуэрт. 

1960 гъэм СССР-м и 
Правительствэм и уна-
фэкIэ къызэрагъэпэщащ 
Лъэпкъхэм я зэныбжьэ-
гъугъэм и Урысей универ-
ситетыр (РУДН). 

1991 гъэм Къыргъызым 
и къалащхьэ Фрунзе (1926 
гъэм къыщыщIэдзауэ ап-
хуэдэу еджэу щытащ) къа-
лэм и цIэр Бишкек жиIэу 
зэрахъуэкIащ. 

Урыс тхакIуэ, литературэ 
критик, публицист Добро-
любов Николай къызэ-
ралъхурэ илъэси 185-рэ 
 ирокъу. 

Шотландием щыщ къэ-
хутакIуэ, автомобилхэм 
щIалъхьэ хьэфэ шэрхъхэр 
къэзыгупсыса, ахэр къы-
щIэзыгъэкIыу щIэзыдза 
Данлон Джон къызэ-
ралъхурэ илъэси 181-рэ 
ирокъу.

Инджылызым щыщ 
IэпщIэлъапщIэ, «Максим» 
пулемётыр зэпкъ ры-
зылъхьа Максим Хайрем 
къызэралъхурэ илъэси 
181-рэ ирокъу.

Франджы промышлен-
ник, «Ситроен» концерныр 
къызэзыгъэпэща Андре 
Гюстав Ситроен къызэ-
ралъхурэ илъэси 143-рэ 
ирокъу.

Совет Союзым и ЛIы-
хъужь Матросов Алек-
сандр къызэралъхурэ 
илъэс 97-рэ ирокъу. 

Къэбэрдей къэрал дра-
мэ театрым илъэс куэдкIэ 
щылэжьа, УФ-м и цIыхубэ 
артист Токъуий Хъусен 
къызэралъхурэ илъэс 
 94-рэ ирокъу.

Журналист, КъБР-м 
щэн хабзэмкIэ щIыхь зиIэ и 
лэжьакIуэ Тэрчыкъуэ 
 Исуф къызэралъхурэ 
илъэс 93-рэ ирокъу.

Португалием щыщ, ду-
нейм щынэхъ Iэзэ дыдэ 
футболистхэм хабжэ, Ис-
панием и «Реал Мадрид» 
командэм щыджэгу Ро-
налду Криштиану и ныб-
жьыр илъэс 36-рэ ирокъу. 

Дунейм и щытыкIэнур
«pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ, пIалъэ-пIалъэ-
кIэрэ уэшх къыщешхы-
нущ. Хуабэр махуэм граду-
си 9 - 11, жэщым градус           
1- 3 щыхъунущ.

 «Шынагъуэншэ, икIи фIагъ лъагэ зиIэ 
автомобиль гъуэгухэр» проектым теухуа 
пресс-конференц  КъБР-м и Прави-
тельствэм щекIуэ кIащ. Гъуэгухэр къызэ-
гъэпэщынымкIэ 2019, 2020 гъэхэм 
ялэжьахэм, 2021 гъэм ирагъэжьа Iуэху-
хэм, 2024 гъэ пщIондэ ягъэува мурадхэм 
тепсэлъыхьащ КъБР-м транспортымрэ 
гъуэгу хозяйствэмкIэ и министр ДыщэкI 
Аслъэнрэ Налшык къалэ администрацэм 
и Iэтащхьэ Ахъуэхъу Таймуразрэ. 

- КъБР-м Транспортымрэ гъуэгу хозяйст-
вэмкIэ и министерствэм 2020 гъэм илэжьын 
хуейуэ къыхуагъэува Iуэхугъуэхэр нэгъэса-
уэ гъэзэщIа  хъуащ. Федеральнэ  гъуэгуу ки-
лометр 70, щIыналъэм ейуэ километри 
 103-рэ дгъэтэмэмащ. ЩIыналъэ  гъуэгум 
щыщу километр 38-р уэрам уэздыгъэкIэ 
къызэдгъэпэщащ, лъэсы ры кIуэхэм я гъуэ-
гу зэпрыкIыпIэу 138-рэ дгъэтэмэмащ, шы-
нагъуэншагъэр къызэдгъэпэщу гъуэгуб-
гъухэр щIыпIэ щхьэхуэхэм деж къыщыт-
хухьащ. Республикэм и дэтхэнэ щIыналъэ-
ми щедгъэкIуэкIащ гъуэгу ухуэныгъэ щхьэ-
хуэхэр, - къигъэнэIуащ ДыщэкI Аслъэн.

Министрым къыхигъэщащ 2020 гъэм 
ялэжьахэмкIэ, КъБР-м и Iэтащхьэ КIуэкIуэ 
Казбек арэзы зэры хъуар. 

- Мы гъэм нэхъри гулъытэ хуэтщIынущ 
лъэсрыкIуэхэм папщIэ гъуэгу зэп ры кIы-
пIэхэр ирикъуу къызэдгъэпэщыным. 2024 
гъэ пщIондэ щIыналъэ гъуэгуу километри 

Налшык и уэрамхэм 

160-рэ дгъэ нэхунущ, гъуэгум асфальт телъ-
хьэныр процент 85-кIэ къызэдгъэпэщы-
нущ. Гулъытэ хэха хуэтщIынущ сабий сад-
хэмрэ школхэмрэ я Iэгъуэблагъэм свето-
форхэр щыгъэувыным,- жиIащ минист-
рым. Абы къыхигъэщащ федеральнэ 
программэ щхьэхуэхэм хэтыну зэраму-
радри.

- Гъуэгур гъэтэмэмыным теухуауэ прог-
раммэ щхьэхуэхэр щыIэщ. Иджыпсту 
дыхэтщ мэкъумэш щIы пIэхэмкIэ програм-
мэ щхьэ хуэм. Туризмэм зегъэужьынымкIэ 
нэ гъуэщI зы Iуэхугъуи дыхыхьэнущи, 
дэфтэрхэр догъэхьэзыр. 

Къэбэрдей-Балъкъэр Республикэр къы-
зэрыунэхурэ илъэси 100 щрикъум ири-
хьэлIэу зэфIагъэкIыну лэжьыгъэхэм къы-
щытеувыIэм, ДыщэкIым жиIащ Налшык и 
уэрам 20 ягъэтэ мэмыну, гъуэгу километр 
36-рэ ягъэ нэхуну, зыхуэныкъуэхэм деж къа-
хухьыну зэрамурадыр. 

Къалащхьэм и гъуэгухэр къызэгъэпэща 
зэрыхъум къытеувыIащ щIыпIэ админист-
рацэм и Iэтащхьэ Ахъуэхъу Таймураз:

- 2019 гъэм и гугъу пщIымэ, Налшык 
къалэ и кIуэцIкIэ гъуэгу километр 13,79-рэ 
щыдгъэтэмэмащ. 2020 гъэм федеральнэ 
мылъкум къыхэкIыу рес публикэм и гъуэ-
гухэм къы хуа утIып щащ сом мелуан 423-рэ. 
ЩIыпIэ бюджетым щыщу абы щIыдгъужащ 
сом мелуан 48-рэ. Республикэм и мылъкум 
къыхэкIащ сом мелуан  92-рэ мин 892-рэ.

(КIэухыр 2-нэ нап. итщ.)

Нобэрэ
пщэдейрэ

Нэхъри  зиужьын  папщIэ

ХьэрычэтыщIэ мащIэмрэ курытымрэ яхуэгъэзауэ
Си  хабзэубзыху  жэрдэм

Гу  зылъытапхъэ

бизнесымрэ - сом  мелуан 545-
рэ яхуозэ. 

Кредит мылъкур хуаутIып-
щащ инвестицэ проектхэм, тех-
никэкIэ къызэгъэпэ щы ным, 
губ гъуэ-лъэхъэнэ лэ жьы гъэхэр 
зэрызэфIагъэ кIыну Iэмэп сы-
мэхэм. 

«Мэкъумэшбанкым» иIэщ 
кре дит зэрит программэ щхьэ-
хуэ тIощIым щIигъу. Банкым и 
Iуэхутхьэбзэхэр къагъэ сэбэпурэ 
хьэры чэты щIэхэм Iэмал ягъуэт 
производствэм и дэтхэнэ Iыхьэ-
ми мылъку халъхьэну», - къыхи-
гъэщащ «Мэкъуэмэшбанкым» 
КъБР-м щиIэ и филиа лым хьэ-

рычэтыщIэ мащIэмрэ куры-
тымрэ ядэлэ жьэнымкIэ къуда-
мэм и унафэщI Алокъуэ Залым. 

Фигу къэдгъэкIыжынщи, 
«Мэкъу мэшбанк» акционер об-
ществэр Урысейм и агропро-
мышленнэ комплексым Iуэхут-
хьэбзэ хуэ щIэнымкIэ и лъэпкъ 
финанс-кредит системэм и 
 лъабжьэщ. Ар 2000 гъэм къы-
зэрагъэпэщащ икIи Iэ щIэлъ 
мылъкумрэ зэфIигъэкI Iуэхут-
хьэбзэхэмкIэ къэ ралми дуней-
ми щы нэхъ лъэщ дыдэхэм 
ящыщ зыщ. 

ЖЫЛАСЭ Замир.

Мазаем и 4,
махуэку

Лышх узыфэм пэ щIэ-
тыным и дунейпсо ма-
хуэщ

Японием щагъэлъапIэ 
илъэсыщIэр къыщихьэ 
махуэр - Гъатхэм и махуэр

Унагъуэм щапщэфIа 
хьэнтхъупсым и махуэр 
США-м щагъэлъапIэ

1719 гъэм Пётр Езанэм Iэ 
щIидзащ Урысейм щып-
сэухэр бжыным теухуа 
унафэм. Нэхъапэм ап-
хуэдэ лэжьыгъэ къэралым 
щрагъэкIуэкIатэкъым. 

1722 гъэм Пётр Езанэм 
къыдигъэкIащ Урысей им-
перием и дзэхэм, къэрал 
IуэхущIапIэхэм я Iэта-
щхьэхэм яхуэгъэза, щхьэж 
иIыгъ къулыкъум ипкъ ит-
кIэ ахэр зи унафэ щIэты-
нухэр щыубзыхуа законыр 
- «Къулыкъухэм ятеухуа та-
бель» жыхуаIэр.

1789 гъэм Вашингтон 
Джордж США-м и япэ пре-
зиденту хахащ.

1911 гъэм «Роллс-Ройс» 
компанием къыщIигъэкI 
автомобилхэм тригъэувэ-
ну дамыгъэр къищтащ.

1931 гъэм Урысейм щы-
япэу Курск щаутIыпщащ 
жьыбгъэм и къарумкIэ 
лажьэ электростанцыр.

1932 гъэм Лейк-Плэсид 
(США) къыщызэIуахащ III 
ЩIымахуэ Олимп Джэгу-
хэр. Ахэр екIуэкIащ маза-
ем и 4 - 15-хэм.

1935 гъэм Москва и мет-
ром и гъущI гъуэгум япэ 
мафIэгур ирикIуащ.

1945 гъэм щIидзащ 
Кърым (Ялтэ) конферен-
цым. Абы хэтащ СССР-м, 
США-м, Инджылызым я 
къэрал унафэщIхэу Ста-
лин Иосиф, Рузвельт 
Франклин, Черчилль Уин-
стон сымэ. Абы щащIа 
унафэм иубзыхуауэ щы-
тащ Европэр илъэс куэд-
кIэ зытета геополитикэ 
щытыкIэр.

1976 гъэм Инсбрук (Ав-
стрие) къыщызэIуахащ ХII 
ЩIымахуэ Олимп Джэгу-
хэр. Зэпеуэхэр мазаем и              
4 - 15-хэм екIуэкIащ. 

2004 гъэм «Facebook» 
сетым, дунейм щынэхъ ин 
дыдэм, лэжьэн щIидзащ. 
Ар къызэригъэпэщащ 
США-м щыщ програм-
мист Цукерберг Марк.

Урыс тхакIуэ, щIыуэпсым 
Iэзэ дыдэу тетхыхьу щыта 
Пришвин Михаил къызэ-
ралъхурэ илъэси 148-рэ 
ирокъу.

Къэрал, дзэ къулы-
къущIэ, Совет Союзым и 
Маршал, Совет Союзым 
тIэунейрэ и ЛIыхъужь, Со-
циалист Лэжьыгъэм и ЛIы-
хъужь Ворошилов Кли-
мент къызэралъхурэ илъэ-
си 140-рэ ирокъу.

Журналист, КъБР-м 
щэнхабзэмкIэ щIыхь зиIэ и 
лэжьакIуэ Белгъэрокъуэ 
Евгение къызэралъхурэ 
илъэс 89-рэ ирокъу.

Актёр, режиссёр, 
 РСФСР-м и цIыхубэ артист 
Кваша Игорь къызэ-
ралъхурэ илъэс 88-рэ 
 ирокъу.

ТхакIуэ, зэдзэкIакIуэ, 
 КъБР-м щэнхабзэмкIэ 
щIыхь зиIэ и лэжьакIуэ 
Мэлбахъуэ Елберд къызэ-
ралъхурэ илъэс 82-рэ 
 ирокъу.

УэрэджыIакIуэ, компози-
тор цIэрыIуэ, Азербай-
джаным и цIыхубэ артист, 
а къэралым щэнхабзэмкIэ 
и министру щыта Полад 
Бюль-Бюль оглы и ныб-
жьыр илъэс 76-рэ ирокъу. 

СССР-м спортымкIэ 
щIыхь зиIэ и мастер, 
Олимп Джэгухэм лъэры-
жэкIэ мылым къыщыфэн 
лIэужьыгъуэмкIэ тIэуней-
рэ я чемпион хъуа Гринь-
ков Сергей къызэралъ-
хурэ илъэс 54-рэ  ирокъу.

Дунейм и щытыкIэнур
«pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм 
градуси 10 - 14, жэщым 
градуси 3 - 4 щыхъунущ.

Мазаем и 5,
мэрем

Нутеллэ шоколадым и 
дунейпсо махуэщ

навирус уз зэрыцIалэм зыщахъумэн папщIэ. Къэбэр-
дей-Балъкъэрым щыщу абы кIуэну шэч къытрамыхьэу я 
цIэ къраIуэ лъагэу дэлъеинымкIэ дуней псом щынэхъ 
лъэщхэм хабжэ Ласицкене (Кучинэ) Мариерэ Акименкэ 
Михаилрэ. Олимп зэпеуэхэм хуэпабгъэу абыхэм дызэрыт 
илъэсыр ирагъэжьащ.

ЛЪАГАПIЭМ щхьэпрылъ спортсмен Iэзэхэр щагъэхьэзыр 
щIыпIэ телъыджэщ КъалэкIыхьыр (Прохладнэ). Абы и 
щыхьэтщ а къалэм къыщалъхуа икIи зыщызыгъэса Ласиц-
кене (Кучинэ) Мариерэ Акименкэ Михаилрэ я ехъулIэны-
гъэхэр. Иужь илъэсхэм а тIум дэрэжэгъуэ инхэр къыдат. 
ЖыпIэну ирикъунщ 2019 гъэм иужьу Катарым щекIуэкIа ат-
летикэ псынщIэмкIэ зэхьэзэхуэм ди къэралым икIа 
спортсменхэм медаль лIэужьыгъуэ псоми я тIурытI къахьа-
уэ зэрыщытар. Абыхэм ящыщу зы дыщэрэ дыжьынрэ 
Къэбэрдей-Балъкъэрым и Прохладнэ къалэм къыщалъ-
хуахэм икIи зыщызыгъэсахэм яIэрыхьат. Ар хуабжьу 
 ехъулIэныгъэшхуэщ. Къыхэдгъэщыну дыхуейт Ласицкене 
Марии Акименкэ Михаили лъагапIэм щхьэпрылъыным зы-
щыхуагъэсар а къалэм и зы спорт секцэу зэрыщытыр. 
 КъищынэмыщIауэ, ахэр зэныбжьэгъу пэжщ икIи я Iэза-
гъымрэ къагъэсэбэп IэмалхэмкIэ зэдогуашэ. Аращ 
 ехъулIэныгъэфIхэр щIызыIэрагъэхьэфри.

Иджыблагъэ абыхэм аргуэру дагъэгуфIащ. Атлетикэ 
псынщIэм тетхыхь США-м и «Trak and Field» журналым 
иригъэкIуэкIа щIэупщIэныгъэм зэригъэбелджыламкIэ, 
Марие яхэхуащ дунейм и спортсмен нэхъыфIипщIым. 
Илъэс ещанэ хъуауэ зэкIэлъхьэужьу Ласицкене апхуэдэ 
пщIэ къелэжь. 2016 гъэм еплIанэу щытащ, Европэм щынэ-
хъыфIу, 2017 гъэм етIуанэ хъуащ. Иджы ещанэу зэкIэлъ-
хьэужьу (2018, 2019, 2020 гъэхэм) къалъытащ дунейм щы-
нэхъыфIу.

Урысей Федерацэм атлетикэ псынщIэмкIэ и спортсмен-
хэр дунейпсо утыку ихьэну хуит зэрамыщIымрэ коронави-
рус уз зэрыцIалэм зэрыщахъумэмрэ къыхэкIыу зэхьэзэхуэ 
куэдым ди лъахэгъухэр нэгъабэ хэтыфакъым. Апхуэдэу 
щыт пэтми, Iэмал щигъуэта зэпеуэу тхуми Ласицкене Ма-
рие щытекIуащ икIи 2020 гъэм и рекордыр игъэуващ - 
«Русская зима» зэхьэзэхуэм нэгъабэ и мазаем (февра-
лым) метри 2-рэ сантиметри 5-м щыщхьэпрылъащ. 

Дызэрыхьа илъэсыр хъарзынэу ирагъэжьащ Ласицкене 
Мариерэ Акименкэ Михаилрэ. Челябинск къалэм щыIа 
«Лукашевичрэ Середкинымрэ я мемориал» зэпеуэм ди 
 лъахэгъухэм къащыпэлъэщын къыхэкIакъым. Метр 1,92-м 
щхьэпрылъри, Марие илъэс ебланэ хъуауэ зэкIэлъхьэужьу 
абы щытекIуащ. ЦIыхухъухэм Михаил хуэдэ яхэтакъым. 
Прохладнэдэсым къызэринэкIа метри 2-рэ сантиметр 28-р 
адрейхэм я хъуэпсапIэ къудейт. 

Аргуэру зы зэхьэзэхуэ иным иджыблагъэ хэтащ Ласиц-
кенерэ Акименкэрэ. ЦIыхубзхэмрэ цIыхухъухэмрэ 
щызэпэщIагъэувэу Мэзкуу щрагъэкIуэкIа «Битва полов» 
зэпеуэ иным а тIури щынэхъ лъэщащ. 

Марие абы ещанэу зэкIэлъхьэужьу щытекIуащ, езым 
хуэдэу лъагапIэм щхьэпрылъыф къэралми дунейми 
иджыпсту зэрыщымыIэр щIигъэбыдэжу. Абы метри 2-р 
къызэринэкIащ икIи псори зэхэту балл 1219-рэ зыIэри-
гъэхьэри, бжьыпэр иубыдащ. Ласицкене гъунэгъу къыхуэ-
хъуфар Акименкэ и закъуэщ. Метри 2-рэ сантиметр 31-м 
щхьэпрылъри, Михаил балл 1188-рэ къихьащ. А ехъулIэны-
гъэхэр олимп гугъэфIхэр уэзыгъэщI дэрэжэгъуэщ. 

Мызэ-мытIэу фызэрыщыдгъэгъуэзащи, прохладнэдэс 
хъыджэбзым и закъуэщ щэнейрэ дунейпсо чемпион хъу-
фар - лъагапIэ дэлъей цIыхухъухэми цIыхубзхэми игъа-
щIэм яхэтакъым апхуэдэ зыхузэфIэкIа. Фигу къэд-
гъэкIыжынщи, ар щытекIуащ 2015 гъэм Пекин щыIа, 2017 
гъэм Лондон щекIуэкIа, 2019 гъэм Катарым щызэхаша ЩIы 
хъурейм и зэпеуэхэм. КъищынэмыщIауэ, лъагапIэм 
щхьэпрылъынымкIэ дуней псом и вице-чемпион хьэрып 
къэралым щыхъуащ КъалэкIыхьым щыщ Акименкэ Миха-
ил. 

Дэтхэнэ зы спортсменым и дежкIи Олимп Джэгухэм 
мыхьэнэшхуэ яIэщ. Абы щытекIуэм и пщIэр и гъащIэ псокIэ 
Iэта зэрыхъум къищынэмыщIауэ, и псэукIэм и зэIузэпэщы-
нагъри куэдкIэ елъытащ. Аращи, Ласицкене Мариерэ Аки-
менкэ Михаилрэ иджыпсту я гупсысэхэр нэхъыбэу, дауи, 
зытеухуар гъэмахуэм Японием щыIэну Олимпиадэращ. 

ЖЫЛАСЭ Заурбэч. 
Сурэтым: Ласицкене Мариерэ Акименкэ

Михаилрэ я гъэсакIуэхэр я гъусэу.

Къэрал Думэм щыхоплъэ дель-
финарий щыIэн хуэмейуэ зыуб-
зыху хабзэм къыпэджэжахэм я 
Iуэху еплъыкIэм. КIэщIу къэбгъэ-
лъагъуэмэ, ар мыпхуэдэщ: нэхъы-
бэр арэзыщ псэущхьэ губзыгъэр 
залымыгъэкIэ ягъэсэну, абы ахъшэ 
кърыралэжьыну хуит пщIы зэры-
мыхъунумкIэ.

МЫ IУЭХУР къыщIрахьэжьам щхьэ-
у сыгъуитI иIэщ. Япэр, пэжыр жыпIэ-
нумэ, гуузщ. Нэгъабэ хы ФIыцIэ 
 Iуфэм хыбж (дельфин) 398-рэ щылIа-
уэ ятхащ IэщIагъэлIхэм. Ари «Тхылъ 
плъыжьым» иратхахэм ящыщу.

Илъэсищ ипэкIэ 86-рэ зэрылIар, 
гъэ къэс а бжыгъэм зэрыхэхъуэр жаIэ 
зэпытщ IэщIагъэлIхэм, щхьэусы-
гъуэри хым хэлъ щIыдагъэхэкIхэрщ.

ЩIэныгъэлIхэм трагъэчыныхь 
хыбж хэр зэрыIущым, ахэр цIыхухэм я 
 нэгу зрагъэужьын, ахъшэ къалэжьын 

Илъэс 50 хъуащ экономикэмкIэ 
зэIущIэ Давос япэу зэрыщрагъэ-
кIуэкIрэ. Ар къыщызэрагъэпэ-
щым (1971 гъэм) мурадым я нэхъы-
фIыр яIами, къайхъулIауэ жыIэ-
гъуейщ, ди зэманым цIыхуцIэ 
зиIэм я псэукIэр зыхуэкIуам те-
пщIыхьмэ.

А ПIАЛЪЭМ къриубыдэу дунейпсо 
зауэ къызэрымыхъуар насыпы ш-
хуэщ, ауэ къэралхэр дэнэ къэна, зы 
хэкум зэдисхэр зэмызэгъыжу хъу-
ным хуэзышэну Iуэхухэр мащIэ-ма-
щIэурэ зэтрихьащ. Ахэр зыхуэдэм 
тепсэлъыхьащ Путин Владимир, 
зэIущIэм хэтхэм захуигъазэу (мы 
гъэм цIыхухэр зэхуэсакъым, интер-
нетым и Iэмалыр къагъэсэбэпу зэп-
сэлъауэ аращ).

Президентым жиIащ зэIущIэр нэ-
хъыщхьэу зытеухуар дунейр зыпэ-
щIэхуа гугъуехьхэрами, ахэр зэры-
щыIар, уз зэрыцIалэм нэхъри зыхы-
дигъэщIауэ зэрыарар. Путиным 
къыхигъэщащ языныкъуэ эксперт-
хэм ди зэманыр лIэщIыгъуэ блэкIам 
и 30 гъэхэм зэрырагъэщхьыр икIи ар 
зэрыпэжынур, зэтрихьа Iуэхухэм я 
куэдагъым, абыхэм я нэхъыбэр «уз 
гъэтIылъам» ещхь зэрыхъуам теп-
щIыхь мэ. Экономикэм иджыри къэс 
иIа гъэпсыкIэм къыпэкIуэж зэры-
щымыIэр, цIыхухэр я щыIэкIэ-
псэукIэкIэ нэхъри зэпэщхьэхуэ зэры-
хъур, уеблэмэ къэрал зызыужьа-
хэри мы щытыкIэм зэрыпэ мы-
лъэщыжыр жиIащ Президентым. А 
псом узыхуашэжыр аращи, пщIэ 
зиIэу щыта дунейпсо е лъэпкъ 
куэдым я лIыкIуэ зыхэт организа-
цэхэм я псалъэ пхыкIыжыркъым, 
шынагъуэншагъэр нэхъри къо-
тIасхъэ. Путиным къызэрилъытэм-
кIэ, америкэ, европей транснацио-
нальнэ компание инхэращ хэхъуэш-
хуэ зиIэр икIи цIыхухэм я зы процент-
ращ зи мылъкур бэгъуар.

Нэгъабэ экономикэ Iуэхухэр зэ-
рекIэкIуам хуэдэ ЕтIуанэ дунейпсо 
зауэм лъандэрэ щымыIауэ, 2020 
гъэм и гъэмахуэкум ирихьэлIэу 
цIыху мелуан 500-м я лэжьапIэр 
яфIэ кIуэдауэ щытауэ жиIащ абы 
икIи къыхигъэщащ япэрей экономи-
кэ гъэпсыкIэр зэфIагъэувэжынуи 
яужь зэримытынур, иужьрей илъэс 
20-м утыкур зыубыд технологиещIэр 
зи Iэпэгъу «еплIанэ промышленнэ 
революцэм» къыкIэрыху къэралхэм 
зэрызамыужьыфынур.

Гугъуехь етIуанэу дунейр зы-
пэщIэу вар жылагъуэ-политикэ Iуэ ху-
хэрщ. Путиным зэрыжиIэмкIэ, эко- 
н омикэр щылъэрымыхь, цIыху хэр 
 къулей-къулейсызу гуэша щы хъуа 
къэралыр, дунейр мамыру пхуэ-
гъэпсэунукъым. Ар политикэм рэ 
мылъкушхуэмрэ зезыгъакIуэ цIыху-
хэм хьэкъыу щапхыкIын хуей зэ-

маныр къэсауэ, зиплъэфыхьынуи 
Iэмал щымыIэжу къелъытэ ди 
къэралым и УнафэщIым. Щапхъэу 
къехь я фейдэм псори тезыщIыхь 
компание абрагъуэхэр (технологие 
пэрытхэр зыIэщIэлъхэр). Президен-
тым жеIэ ахэр къэралхэм хьэр-
хуэрэгъу къазэрыхуэхъур, езыхэм я 
Iуэху еплъыкIэр жылагъуэм хапщэ-
ну, цIыхухэм лIэщIыгъуэкIэрэ 
ягъэп са политикэ парт, нэгъуэщI 
зэгухьэныгъэхэр зэтракъутэну яужь 
зэритыр.

- Лейуэ утепсэлъыхьын хуэмейуэ 
гурыIуэгъуэщ зы мелуаным, уеб-
лэмэ «дыщэ мелардым» я фейдэм 
теухуа экономикэ бгъэпс зэрымы-
хъунур. Ар щхьэгъэпцIэжщ, апхуэдэ 
дунейри пхузэтеIыгъэнукъым, - 
жиIащ Президентым. Абы зэIущIэм 
хэтхэр къыхуриджащ къэралхэр зэ-
къуэувэну, цIыхуцIэ зиIэр зыпэщIэу-
ва гугъуехьхэр ящыгъэпсынщIэным 
зэгъусэу зэделэжьыну. Гулъытэ 
 нэхъ зыгъуэтыпхъэуи IуэхугъуиплI 
къыхигъэщащ: унэ, фэтэр тэмэм; 
цIыхум и щхьэр зэригъэпсэуфын 
улахуэрэ пенсэрэ; узыншагъэр 
 хъумэнымрэ щIэныгъэ зригъэ-
гъуэтынымкIэ IэмалыфI дэтхэнэми 
иIэн.

Зы зэмани къэхъуакъым псори 
зэхуэдэу зыхуей хуэзэу щыпсэуа. 
Абы зауэрэ зэрызехьэу къикIари 
мащIэкъым, зи тетыгъуэр быдэу 
къэзылъытэу щытахэм я дунейр ре-
волюцэкIэ щыхузэтракъути хэту. 
Ауэ иджы дунейр нэгъуэщIщ. Япэ-
рауэ, къалэдэсхэр нэхъыбэщ, ду-
ней псом щыхъуащи, ахэр мы-
лажьэмэ, яшхын ягъуэтынукъым, 
цIыхур зыхуеину нэгъуэщIхэм я гу-
гъу умыщIыххи. ЕтIуанэрауэ, дуней 
псом къыщыхъур, нэгъуэщIхэм я 
щыIэкIэ-псэукIэр ялъагъу, я жып те-
лефоным нэхърэ нэхъ жыжьэ 
мыIэбэу. Ещанэрауэ, иджы хуэдэу 
цIыху куэд мы дунейм тетакъым, 
ауэ ахэр хуэмыгъэшхэжыну ЩIым и 
къарур къыIэщIэухакъым, абы псо-
ри хуэзыгъэкIуэну хущIэкъухэр мы-
мащIэми. Тетыгъуэрэ мылъкуш-
хуэрэ зезыгъакIуэу лIэщIыгъуэкIэрэ 
къэгъуэгурыкIуэхэмрэ абыхэм 
ящыщ хъуну иджы зи насып къи-
хьахэмрэ я дуней лъагъукIэр, фей-
дэ къегъэщIыкIэр мащIэу нэхъ 
 мыхъуми яхъуэжын хуейуэ аращ, 
къахуэлажьэхэм, зыхузэ фIэмыкI-
хэм цIыхуфэ зэрыраплъыр зыхра-
гъэ щIэ фын хуэдэу. Фигу къэзгъэ-
кIыжынщи, Путиным мы зэIущIэм 
щыжиIащ зыщIыпIи ще мыджэ икIи 
щымылажьэ щIалэ гъуалэм я бжы-
гъэр мелуан 260-м зэрыщIигъуар. 
ФIэкIуэдын зимыIэ къарур шына-
гъуэщ, ар революцэхэр къы-
зыхэкIым и зы щхьэусыгъуэу зэ-
рыщытыр ящIэ тхыдэм я  нэхъ ма-
щIэу щыгъуазэми.

Ди къэралым и щIалэгъуа-
лэм хэкум лъагъуныгъэ хуа-
Iэу къэгъэхъуным теухуа пса-
лъэмакъ аргуэру къежьэ-
жащ, щIышылэ мазэм щыIа 
абыхэм ящыщ куэд зыхэта 
зэры хьзэрийхэм яужькIэ.

МЫПХУЭДЭ лэжьыгъэм и 
мы хьэнэмрэ ар УФ-м Егъэ-
джэныгъэмкIэ и министр Крав-
цов Сергей къызэрыгуры-
Iуэмрэ зэрызэщ хьэщыкIыр 
къызыхэщар ФедерацэмкIэ 
Советым щекIуэкIа зэIущIэрщ. 
Абы Кравцовыр къыщыпсэ-
лъащ  щIышылэм и 27-м. 
Зытепсэлъыхьари «Егъэджэ-
ныгъэ» лъэпкъ проектыр гъэ-
зэ щIа зэрыхъурщ.

- Иджыблагъэ къэхъуахэм 
да гъэлъэгъуащ иужьрей зэ-
маным куэдрэ зи гугъу тщIы 
гъэсэныгъэм епха Iуэхухэм 
мыхьэнэшхуэ зэраIэр. А Iуэху-
хэм къызэщIегъэубыдэн  хуейщ 
адэ-анэхэри, еджапIэхэм я 
унафэщIхэри, завучхэри, класс 
унафэщIым ищIэн  хуейщ дэт-
хэнэ сабийри зэгупсысымрэ 
дэзыхьэхымрэ, - жиIащ абы.

Гъэсэныгъэм мыхьэнэшхуэ 
щимыIа зэман цIыхуцIэ зиIэм и 
тхыдэм хэтагъэнкъым. Адэ-анэ 
тэмэмымрэ егъэджакIуэмрэ а 
Iуэхур гулъытэншэ щащIари 
дапщэщ? ИтIанэ, сыт хуэдэ 
класс унафэщI зыхузэфIэкIы-
нур сабий къэс къыдихьэхы-
фыну, и гурыгъу-гурыщIэхэр 
дзыхь зыхуригъэщIыну? Дэнэ 
абы апхуэдэ зэман къыздрихы-
нури, дерс куэдым ирагъэша, 
еджапIэ нэужьым иджыри унэ 
лэжьыгъэрэ, кружокрэ, репе-
титорым деж кIуэнымрэ къы-
зыпэщылъ сабийхэм гупсэ хуу 
ядэлэжьэну, епсэлъэну?

Сенатор Гигель Татьянэ 
жиIащ балигъ ныбжьым нэмы-
са щIалэгъуалэр хабзэм къе-
мы зэгъ Iуэхум хашэныр гъэсэ-
ныгъэр къызэрагъэтIэсхъам и 
Iэужьу. Ар щIэупщIащ мы 
лэжьыгъэр ирагъэфIэкIуэ-
жыным теухуауэ ящIэну я му-
радым.

Министрым и жэуапым къы-
зэрыхэщащи, унагъуэмрэ 
еджа пIэмрэ мы IуэхухэмкIэ 
зэдэ Iэпыкъун хуейщ. Къап-
щтэмэ, щIапхъэхэм хагъэхьащ 
мазэ къэс урысейпсо адэ-анэ 
зэIущIэ ирагъэкIуэкIыну. Къы-
пищаращ гъэщIэгъуэн дыдэр: 
«Дэ едгъажьэу аращ, апхуэдэ 
зэи щымыIауэ».

Е сенаторхэм зы егъэджакIуи 
яхэмытрэ, нэхъ куууэ Iуэхум 
щIэупщIэну, е министрыр ира-
хухьыну хуэмеярэ, сытми, 
 ФС-м и УнафэщI Матвиенкэ 
Валентинэщ зыри къызэ ры-
мыкI псалъэмакъ зэрекIуэкIам-
кIэ зэры мыарэзыр жызыIар. 
Абы ми нистрым гу лъригъэ-
тащ зэIу щIэхэмкIэ, еджапIэ 
уна фэщI хэм гъэсэныгъэ Iуэху-
хэмкIэ чэнджэщэгъу яIэ 
 хъу ным кIэ мы лэжьыгъэр 
пылъ хьэншэу пхузэтеублэным 
ущыгугъуныр зэрыщхьэгъэп-
цIэжым. Не хьэкI-къехьэкI хэ-
мылъу абы жиIащ Iуэхум зэ-
ремыгупсысахэр, зыгуэр 
 къы пэкIуэнкIэ узы щыгугъын 
 лэ  жьы гъи зэра мыгъэ бел джы-
лыфар.

- УФ-м и Президентым ауэ 
сытми къыхилъхьакъым гъэсэ-
ныгъэм теухуа хабзэр. Ар 
къыщытщтэм щыгъуэ вжетIащ 
программэри, Iуэхухэри, япэ 
лъэбакъуэхэри къанэ щымыIэу 
куууэ зэгупсыса защIэу щытын 
зэрыхуейр. Абы къыхэкIыу 
дыхуейт ЕгъэджэныгъэмкIэ 
ми нис терствэр, уэ къыбдэ-
лажьэ гупыр мы Iуэхум нэхъ тэ-

Куэд зи нэгу щIэкIа дунеижь

Гужьгъэжь  щремыIэ

мэму, жыжьаплъэу фегупсы-
су, къыхэфлъхьэну гъэсэны-
гъэмрэ щIэныгъэмрэ зэIэ пэгъу 
зэращIыфын хэкIыпIэрэ лэ-
жьэкIэрэ , - жиIащ Матвиенкэ 
Валентинэ.

Зэрыхабзэщи, къэрал къулы къу-
щIапIэм щатха тхылъымпIэр 
къызэтегъэувыIэжы гъуе йщ. 
ЕджапIэм и унафэ щIым 
гъэсэныгъэ лэжьыгъэм рэ са-
бийхэм я зэ гу хьэ ныгъэхэмрэ 
Iуэху ядэщIэнымкIэ чэнджэ-
щэгъу иIэнущ. А лэжьыгъэр 
япэу щагъэунэхуну щIыналъэ-
хэм хагъэхьащ Брянск, Воло-
годск, Калининград, Омск, Са-
халин, Тюмень, Челябинск 
 областхэр, Севастополь къа-
лэм рэ Ставрополь краймрэ. 
Егъэ джакIуэ IэщIагъэ зиIэ дэт-
хэнэри, и н ыбжь емылъытауэ, 
хуитщ зэхьэзэхуэнухэм яхыхьэу 
и чын къикIым еплъыну. Зэ-
хьэзэхуэм кърикIуар гъатхэпэм 
и 21-м нэхъ кIасэ мыхъуу къа-
гъэлъэгъуэнущ. Абы щыте кIуа-
хэр (2500-рэ хуэдиз) я къалэнхэм 
хурагъэджэнущ гъат хэпэ-шыщ-
хьэуIу мазэхэм къриубы дэу.

ФIы кърикIуэну дыщыгу-
гъынщ. Къапщтэмэ, цIыху 
2500-м лэжьапIэ зэраIэнур мы 
ди зэманым Iейкъым.

МыдэкIэ. Адэ-анэхэм я зэIу-
щIэ мазэ къэс ирагъэкIуэкIыну 
зэрыжаIэм зыри хуэмеину икIи 
къимыкIынIауи къысщохъу. 
ЗытещIыхьыпхъэри адэ-анэхэр 
зэрыхущIэмыхьэрщ.

Иджы, нэхъыщхьэу жысIэну 
сызыхуеяр. ЩIэблэр хэкупсэу 
къэгъэхъуным щIэлъ гупсысэр 
ахэр ди нэхъыжьхэм я лIы-
хъужьыгъэм и щапхъэм щIэ-
пIыкIыныр ара? Шэч хэлъкъым 
абы щыгъуэзэн зэрыхуейм. 
Ауэ Хэкум нэгъуэщI теплъи, 
плъыфи, мыхьэнэи иIэщ. Нэ-
хъыжьхэм хаса е езыр-езыру 
къэкIа жыг иумыщIыкI, га-
зоным ухэмыхьэу къыпэкIухь, 
кIэрыхубжьэрыхур дэпхыу псы-
хъуэм думыкIутэ, ар уи адэ-
анэм я унафэми. ЩыIэщ 
иджыри нэгъуэщI Iуэху «цIыкIу-
фэкIухэр», сабиипсэм нэхъ 
тыншу зыхищIэу. Абы илъагъун 
хуейщ куэбжэр къыIуихмэ 
къызытехьэ уэрамыр зэрыда-
хэр, гъуэгукIи жыгкIи зыхуей 

зэрыхуэгъэзар. ЕджапIэ здэ-
кIуэращи, ар и псэм къе-
хуэбылIэу къызэгъэпэщауэ 
щы тыпхъэщ, махуэр абы ща-
гъэкIуэн хуей щыхъукIэ. А 
еджапIэм псыгуэн (бассейн) 
ха щIыхьамэ, ар хьэщIэщым 
хуэдэу щымыту, сабийхэр 
 хэ сын хуейщ. Ягъашхэмэ, 
 нэхъыжьхэр елIэлIапхъэщ 
ерыскъыр зыхуэдэнум (лъатэ, 
кIэтIий уз сабийхэм къыха-
мыхыу). Си щхьэкIэ зэи сщы-
гъупщэнукъым дыщыцIыкIум 
къытхутрагъэувэу щыта 
 краснодар шеймрэ Лэскэн 
 щагъэжьа щIакхъуэмрэ я мэ 
 гуакIуэр. Ахэр шхын къабзэт, 
къы дэгуауэртэкъым, щIа-
кхъуэ гъэтэджкIэ кудатэкъым. 
Ар щIыжысIэращи, а щIыкIэм 
тету тIэкIу-тIэкIуурэ Хэкур зи-
щIы сыр зыхэтщIащ, ди псэмрэ 
ди Iэпкълъэпкъымрэ щыщ 
 хъуащ ди нэгум къыщIэна 
 теплъэгъуэхэмрэ цIыхухэмрэ. 
ИкIи шэч къызытезмыхьэ-
ращи, хэкупсэ жыхуэтIэм 
 лъаб жьэ хуэхъур лъа гъуны-
гъэщ, ар мы  хъумэ лIы хъужьы-
гъэ къым. Ап хуэдабзэуи зы шэч 
къытесхьэркъым Хэкур бийм 
щахъумэн хуей хъумэ, къа лэ 
уэрамхэм зэрызехьэу  иджыб- 
  ла гъэ дэта щIалэгъуа лэм 
 лIыхъужьыгъэ  къа  зэ  рыкъуэ-  
кIынум. Дигу къэд гъэкIыжмэ, 
ди Хэкур зыхъумэжахэм, нэ-
мыцэ зэрып хъуакIуэхэм яте-
кIуахэм куэду яхэтащ «кулак» 
жаIами нэ гъуэщI щхьэусыгъуэ 
къыхуа гъуэтами, зи адэ-анэр 
зыщхьэщача щIалэгъуалэ. 
Абыхэми гужьгъэжь хуаIащ я 
унагъуэ хэм ажалымрэ гузэвэ-
гъуэмрэ къизыхьахэм. Ауэ 
зауэр  къы зэрыхъейуэ псори 
зыщагъэ гъупщащ, Хэкур къе-
гъэлын хуейти.

Захуагъэр ныбжьыщIэхэм я 
Iэпэгъущ, нэгъуэщIуи щытын 
хуейуэ ящIэркъым, цIыхур ап-
хуэдэу къегъэщIри. Ахэр ямы-
гъэжэкъуэфын папщIэ, щIалэ-
гъуалэм къэралым щызекIуэ 
хабзэхэр, къалэнхэмрэ хуиты-
ныгъэхэмрэ зыхуэдэр ед-
гъэщIамэ мынэхъыфIу пIэрэт? 
А щIыкIэм тету тхъумэнт, къэ-
ралми гужьгъэжь хуедгъэ-
щIын тэкъым.

Псэущхьэ гъэр щыIэн хуейкъым
мурадкIэ къагъэсэбэпыну яхуэбдэ зэ-
рымыхъунум. Къэрал куэдым «щыпа-
упщIащ» мыпхуэдэ Iуэхур. Дэри а гъуэ-
гум дрикIуэн хуейуэ къыхэзылъ хьа де-
путатхэм зытрагъащIэр хыбжхэр уна-
гъуэшхуэм хуэдэу зэры зэ рыIыгъырщ, 
дельфинарийхэм къы  щалъхуам а 
гурыщIэр зэрыфIэ кIуэдырщ. 

Океанариумыр сыт хуэдизкIэ зэпэ-
щу ямыщIми, тенджызым ахэр зэ-
рыщыхуитымрэ захъумэжынымкIэ 
абы къыщащIэмрэ хон, я гупсысэк-
Iэм зехъуэж. Аращи, Урысейри ящыщ 
 хъунущ дельфинарийхэр зэхуэзы-
щIыжа къэралхэм. IэщIагъэлIхэр зы-
гъэгузавэр нэгъуэщIщ: гъэрым хуэ-
дэу яIыгъа псэущхьэхэр тенджыз хуи-
тым есэжыфыну? Абыхэм зэрыжа-
Iэм кIэ, Iэжьэкъур ипч хъунукъым, 
мащIэ-мащIэурэ нэгъуэщI дунейм 
егъэсэжын хуейщ, япэ лъэбакъуэу 
щытыпхъэри ахэр зыкъагъэлъэ гъуэ-
ным хуагъэ сэныр щыгъэ ты нырщ.

Олимп илъэсым хуопабгъэ

Мы къыдэкIыгъуэм елэжьахэщ: жэуап зыхь 
 сек ретарым и къалэнхэр зыгъэзащIэ ДыщэкI 
Соня, редак тору Жыласэ Заурбэч, корректор-
хэу Инэро къуэ Азэмэт (2, 3-нэ нап.), Нэу-
жьокъуэ Заирэ (1, 4-нэ нап.). КомпьютеркIэ 
га зетым и теп лъэр ящIащ Бещ то Оксанэ, 
Мэлба хъуэ Анжелэ, сурэтхэм елэ жьар  Бицу 
Жаннэщ.

КъБР-м ЩэнхабзэмкIэ и министерствэм, «КъБР-Ме-
диа» къэрал кIэзонэ IуэхущIапIэм, КъБР-м и Журна-
листхэм я зэгухьэныгъэм, «Кабардино-Балкарская пра-
вда», «Адыгэ псалъэ», «Заман», «Горянка», «Советская 
молодёжь» газетхэм, «Литературная Кабардино-Балка-
рия», «Iуащхьэмахуэ», «Минги Тау», «Солнышко», «Нур», 
«Нюр» журналхэм, «Къэбэрдей-Балъкъэр» ВТК-м, 
ВГТРК-м и «Къэбэрдей-Балъкъэр» ГТРК-м, «Къэбэр-
дей-Балъкъэр» республикэ хъыбарегъащIэ агентствэм, 
«Эльбрус» тхылъ тедзапIэм я коллективхэр «КъБР-Ме-
диа» IуэхущIапIэм и Iуэхухэр зэкIэлъызыгъакIуэ къуда-
мэм и лэжьакIуэ Казаченкэ Василий Георгий и къуэм 
хуогузавэ абы и къуэ, «КъБР-Медиа» IуэхущIапIэм и 
лэжьакIуэ Казаченкэ Владимир Василий и къуэр ду-
нейм зэрехыжам къыхэкIыу.

КъБР-м ЩэнхабзэмкIэ и министерствэм, «КъБР-Ме-
диа» къэрал кIэзонэ IуэхущIапIэм, КъБР-м и Журналист-
хэм я зэгухьэныгъэм, «Кабардино-Балкарская прав да», 
«Адыгэ псалъэ», «Заман», «Горянка», «Советская мо-
лодёжь» газетхэм, «Литературная Кабардино-Балка-
рия», «Iуащхьэмахуэ», «Минги Тау», «Солнышко», 
«Нур», «Нюр» журналхэм, «Къэбэрдей-Балъкъэр» 
 ВТК-м, ВГТРК-м и «Къэбэрдей-Балъкъэр» ГТРК-м, 
«Къэ  бэрдей-Балъкъэр» республикэ хъыбарегъащIэ 
агентс твэм, «Эльбрус» тхылъ тедзапIэм я лэжьакIуэхэр 
«Къэбэрдей-Балъкъэр» ВТК-м и инженер Цамакаев 
Виктор СулътIан и къуэм хуогузавэ абы и адэ Цама-
каев СулътIан Алихъан и къуэр дунейм зэрехыжам 
къыхэкIыу.

Матвиенкэ Валентинэ


